
একটা নূতন কাজের পরামর্শ বিবৃত করিতে করিতে আসিলেন। প্রস্তাবিত কাজটার বিয়য়ে যতদূর স্মরণ আছে তাহা এই-তিনি প্রস্তাব করিলেন, এস আমরা একমাত্র সত্যস্বরূপ ঈশ্বরে বিশ্বাসী ব্যক্তিদিগকে লইয়া একটি সভা গঠন করি। তাহারা শ্রীষ্টান বা ব্রাহ্ম হউক আর না হউক কেবল নাস্তিক না হইলেই হইল। এই দলকে লইয়া এক সার্বভৌমিক ধর্ম্ম প্রচার করিবার চেষ্টা করি, ইত্যাদি। এই মূলভাবের অনেক শাখা প্রশাখা ছিল, সকল মনে নাই। কলিকাতায় ফিরিয়াই এই কার্য্যের সুচনার প্রস্তাব ছিল। কিন্তু হায়, ড্যাল সাহেব কলিকাতায় পৌঁছিবার অল্পদিন পরেই গুরুতর কুক্ষিরোগে আক্রান্ত হইয়া মেডিকেল কলেজ হাসপাতালে প্রাণত্যাগ করিলেন । সু। এই হিমালয়-বাসকালে আমি “হিমাদ্রি কুসুম” নামক এক পদ্মগ্রন্থের
কিয়দংশ লিখি, তাহা পরে বন্ধিত আকারে মুদ্রিত হয়।
বোধ হয় এই সময়েই বা ইহার কিঞ্চিৎ পরে আমি ধর্ম্মপ্রচারার্থ আসাম প্রদেশে গমন করি। ধুবড়ী, গোয়ালপাড়া, গৌহাটী, তেজপুর, নওগাঁ, শিবসাগর, ডিব্রুগড় ও শিলং সমুদয় স্থানে গমন করি। যে কারণে এই প্রচার-যাত্রার বিবরণ মনে আছে তাহা এই--আমি ধুবড়ী হইতে ডিব্রুগড় অভিমুখে যাত্রা করিলে পথিমধ্যে একস্থানে আমার স্বৰ্গীয় বন্ধু দ্বারকানাথ গাঙ্গুলি আসিয়া আমার সঙ্গে জুটলেন। তিনি ভারতসভার সহকারী সম্পাদকরূপে ও সঞ্জীবনীর এজেণ্টারূপে আসিয়াছিলেন। আসামের কুলি আইনের কার্য্য বিষয়ে ও অপরাপর কোনও কোনও বিষয়ে অনুসন্ধান করিবার জন্য আসিয়াছিলেন। কিন্তু তিনি BDDD BB BDBDBD BD DBDBDB DDD DDS BDBBD DD BBB বক্তৃতার নোটস বাহির করি, সেইখানেই ইংরাজ কর্ম্মচারিগণ সেখানকার উকীল ও অপরাপর ভদ্রলোকদিগকে জিজ্ঞাসা করেন, “এ শিবনাথ শাস্ত্রী

		 এই পাতা শেষ সম্পাদিত হয়েছে ০৭:১০টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

